Коми Республикалы содтӧд сетасны пӧшти 100 миллион шайт сьӧм сикт мутасъяс сӧвмӧдӧм вылӧ 

Субсидияяссӧ дінму сьӧмкудлы сетӧны 2014 - 2017 вояс да 2020 воӧдз кадколаст вылӧ Сикт мутасъяс зумыда сӧвмӧдӧм кузя торъя мога федеральнӧй уджтас збыльмӧдӧм вылӧ Россияса Веськӧдлан котырлӧн тшӧктӧм серти сы могысь, медым рӧскод кӧсйысьӧмъяссӧ ӧтув финансируйтны. Сьӧмыс мунас сиктын олысь гражданалысь, сы лыдын том семьяяслысь да специалистъяслысь оланін условиеяс бурмӧдӧм вылӧ; социальнӧй да инженернӧй инфраструктура объектъяс ставнас пӧрадокӧ вайӧдӧм вылӧ; сиктын олысь гражданалӧн меставывса водзмӧстчӧмлы отсалӧм могысь грантъяс сетӧм вылӧ.

Кыдзи пасйисны Коми Республикаса видз-му овмӧс да сёян-юан министерствоын, тайӧ субсидияясыс сетасны позянлун сиктса олысьяслы тӧдчымӧн бурмӧдны ассьыныс оланіннысӧ. Сиктын олысь гражданаӧс оланінӧн могмӧдӧм кузя уджыс нуӧдсьӧ оз сӧмын федеральнӧй сьӧм отсӧгӧн, сідзжӧ республиканскӧй сьӧмкудйысь торъя олан керка помӧдз стрӧитӧм вылӧ сетсьӧ социальнӧй сьӧм сэк, кор сылӧн дасьлуныс 50 %-ысь абу этшаджык. Тайӧ мера вӧсна Коми Республика пырис сиктын олысьясӧс оланінӧн могмӧдӧм кузя дінму-лидеръяс лыдӧ: 2014 воын ассьыныс оланінсӧ бурмӧдісны сиктын олысь 212 граждана, та лыдын 50 том семья да специалист.
